
 
Concello de Bueu

ACTA NÚM.  1  DO  TRIBUNAL CUALIFICADOR  DO  PROCESO  SELECTIVO  PARA A CONTRATACIÓN 
LABORAL TEMPORAL DE 3  PEÓNS FORESTAIS DURANTE 9 MESES NO MARCO DA SUBVENCIÓN 
RURAL ACTIVO 2026

Asisten:
Presidente: Carlos Piñeiro Sarmiento
Vogais: Juan Miguel Martín Pérez; Ángela María Agulla Cabodevila; e Antonia Vilar Barreiro
Secretaria: Lara Otero Díaz

En Bueu, mediante sesión  telemática, sendo as 12.01 horas do día  9 de xuño do 2026, reúnese o tribunal 
cualificador  do  proceso  selectivo  para  a  contratación  como persoal  laboral  temporal  de  3  peóns  forestais 
durante 9 meses no marco da subvención Rural Activo 2026, segundo as bases aprobadas pola R.A. 2026-0996 
(CSV  4HPMHA9QTQ927P7E2HG5LYKGQ)  e  nomeado  pola  R.A  2026-1116 (CSV 
4DK96HMGKPWQH3D3FE34JJY62), coa asistencia das persoas precitadas. 

Ao abeiro da base 5 o tribunal queda validamente constituído.

Consonte ao disposto na base 6 
“ .../.... O procedemento de selección será o de oposición co cumprimento previo dos requisitos procedimentais 
sinalados no artigo 14 da Orde do 24 de febreiro de 2026 da  Consellería de Emprego, Comercio e Emigración  
e consistirá na realización dunha proba teórica de carácter obrigatorio e eliminatorio, relacionada coas tarefas 
propias do posto de traballo a desenvolver en base ao temario que figura como anexo a estas bases, no tempo 
de realización que acorde o Tribunal.

O exercicio terá lugar na data e hora sinalado polo tribunal en chamamento único, e as persoas aspirantes que 
non concorran ao mesmo perderán o seu dereito a participar no proceso, sen posibilidade de aprazamento da 
proba de ningún tipo. Os candidatos admitidos deberán acudir provistos de DNI ou equivalente, bolígrafo de cor 
azul ou negra para a realización da proba.  O exercicio puntuarase de 0 a 10 puntos, sendo preciso para 
superalo obter un mínimo de 5 puntos. Ao  remate do exercicio e rematada a corrección do mesmo, o tribunal 
fará pública a relación de aspirantes  coa puntuación do proceso.

Unha vez publicada a relación de aspirantes coa puntuación total do proceso selectivo, o tribunal concederá un 
prazo máximo de 2 días hábiles para a presentación das reclamacións e alegacións que se estimen oportunas.
No caso de producirse empates nas puntuacións do exame, resolverase aplicando os criterios preferentes 
establecidos no programa Galicia Suma Talento: Rural Activo pola orde sinalada a seguir:

a)  Persoas desempregadas que participasen en obradoiros de emprego,  programas integrados de 
emprego, programas mixtos de formación e emprego ou accións formativas dirixidas prioritariamente a 
persoas traballadoras desempregadas (AFD), relacionadas co eido forestal, conservación e mellora de 
montes,  silvicultura,  agricultura,  gandaría  e  xardinaría:  0,25  puntos  por  programa.  Xustificación 
mediante certificación da acción formativa realizada. 
b) Persoas integrantes de colectivos desfavorecidos ou en risco de exclusión social, especialmente as 
persoas beneficiarias da renda de integración social de Galicia: 0,25 puntos.  Xustificación mediante 
informe de servizos sociais do Concello onde resida ou Resolución xudicial.
c)Mulleres, en especial aquelas que acrediten a condición de vítimas de violencia de xénero, de trata 
de seres humanos ou de explotación sexual: 0,25 puntos. Xustificación mediante Informe do CIM do 
Concello onde resida ou Resolución xudicial.
d)  Menores  de 30  anos:  0,25 puntos.  Se ademais  fora demandante  do primeiro  emprego ou sen 
cualificación  profesional:  0,25  puntos.  Xustificación  mediante  documento  acreditativo  do  Servizo 
Público de Emprego. 
e) Persoas paradas de longa duración (máis de 12 meses): 0,05 puntos por mes a partir dos 12 meses, 
cun máximo de 0,50 puntos. Xustificación mediante informe de vida laboral.
f)  Persoas  con  discapacidade  :  0,25  puntos.  Xustificación  mediante  certificado  de  discapacidade, 
expedido polo organismo competente.

Concello de Bueu

g) Persoas desempregadas que esgotasen as prestacións e subsidios por desemprego ás que tivesen 
dereito : 0,25 puntos. Xustificación mediante informe acreditativo do Servizo Público de Emprego de 
non percibir ningún subsidio ou prestación por esgotamento.
h)  Persoas  desempregadas  maiores  de  45  anos:  0,25  puntos.  Xustificación  mediante  DNI  ou 
documento acreditativo da identidade
g) Persoas trans:  Xustificación mediante documento que acredite ter obtido ante o Rexistro Civil a 
rectificación da mención relativa ao sexo ou ben o cambio de nome para a asignación dun diferente ao 
do sexo rexistrado ao nacer. 
h) Persoa emigrantes retornadas ou persoas estranxeiras con autorización ou permiso de residencia 
en España:0,25 puntos.  Emigrante retornada:  Certificado de persoa emigrante retornada, expedido 
polas delegacións ou subdelegacións do Goberno, baixa consular ou calquera outra documentación 
que  acredite  fidedignamente  a  residencia  no  exterior  e  a  data  de  retorno  a  España.  Persoas 
estranxeiras: xustificación mediante o permiso de residencia” 

Respecto diso, o temario que consta no Anexo I para a contratación dos/as 3 peóns forestais é:
1. Tipos, características e compoñentes das rozadoiras
2. Riscos e medidas de prevención no uso da rozadoiras
3. Revisións e mantemento de rozadoiras
4. Transporte de rozadoiras
5. Equipos de protección individual a utilizar con rozadoiras

Visto o anterior e para garantir o respecto dos principios reitores da selección do persoal empregado 
público, de acordo coa CE, o TREBEP, a LEPG e o RD 896/1991; o tribunal acorda que:

1. A proba teórica de carácter  obrigatorio e eliminatorio  consistirá na resolución por  escrito,  nun tempo 
máximo de 15 minutos, dun cuestionario tipo test de 10 preguntas (e 2 de reserva).

2. Cada pregunta contará con 3 respostas alternativas, das que só unha será a correcta. Por cada tres (3) 
respostas incorrectas descontarase unha (1) correcta. As preguntas non contestadas non restarán. 

3. As preguntas versarán sobre materias comprendidas no temario do Anexo I das Bases e que constan 
anteriormente incorporadas a esta acta. 

4. As preguntas de reserva deberán ser contestadas polos aspirantes e utilizaranse para substituír aquelas 
preguntas do exame inicial que, de ser o caso, fosen anuladas polo tribunal, previo acordo motivado ao 
respecto. Neste suposto, a pregunta anulada do exame inicial terase por non formulada e será substituída 
pola primeira pregunta de reserva, e así sucesivamente.

5. O  cuestionario  será  determinado  polo  Tribunal  inmediatamente  antes  da  súa  realización.  A  proba 
cualificarase de 0 a 10 puntos, debéndose obter unha puntuación mínima de 5 puntos para superalo. 

6. A proba  realizarase  o  vindeiro   16  de  xuño de  2026 ás  12.00 horas  no  Salón  de  Plenos  da  Casa 
Consistorial  do Concello  de Bueu,  sito  no primeiro andar  da rúa Eduardo Vicenti  8,  36930 de Bueu 
(Pontevedra).

7. A proba corrixirase ao remate da súa realización polas persoas aspirantes, en sesión pública, no propio 
Salón de Plenos. 

 
Para isto, o tribunal determina que se reunirá ás 11.50 horas do dito 16 de xuño de 2026 e que, para esa data, o 
tribunal terá elaborado preguntas tipo test do/s tema/s para que poidan seleccionarse ao chou as preguntas 
finalmente incorporadas á proba teórica.

A vista do que antecede, o tribunal acorda:
1. Publicar o contigo íntegro desta acta no taboleiro de edictos da sede electrónica municipal e na web, para 

o seu público coñecemento polas persoas interesadas. 
2. Convocar ao tribunal á sesión de preparación, realización e corrección de proba da fase de oposición o 16 

de xuño de 2026 ás 11.50 horas. 
3. Convocar ás persoas aspirantes para a realización da proba teórica o 16 de xuño de 2026 ás 12.00 

horas no Salón de Plenos da Casa Consistorial do Concello de Bueu, sito no primeiro andar da rúa  
Eduardo Vicenti 8, 36930 de Bueu (Pontevedra). Respecto da proba recórdase ás persoas aspirantes 

que consonte ás bases reguladoras e ao agora acordado polo tribunal: 
 Serán convocadas para o exercicio en chamamento único, sendo excluídas do proceso selectivo 

aquelas que non comparezan. 
 Deberanse  presentar  para  a  realización  da  proba selectiva  provistos  de:  DNI  ou  documento 

fidedigno acreditativo da súa personalidade; e bolígrafo de cor azul ou negra para a realización da 
proba. 

 O exercicio puntuarase de 0 a 10 puntos,  sendo preciso para superalo obter  un mínimo de 5 
puntos. 

 A proba  consistirá na resolución por escrito, nun tempo máximo de 15 minutos, dun cuestionario 
tipo test de 10 preguntas (e 2 de reserva). Cada pregunta contará con 3 respostas alternativas, das 
que  só  unha  será  a  correcta.  Por  cada  tres  (3)  respostas  incorrectas  descontarase  unha  (1) 
correcta. As preguntas non contestadas non restarán. 

 As preguntas versarán sobre materias comprendidas no temario do Anexo I das Bases

Sen máis asuntos que tratar,  levántase o acto ás 12.10 horas, ordenándose a redacción desta acta que é 
asinada dixitalmente polo presidente, xunto a min, a secretaria do tribunal.

